კონომიკური დეპარტამენტის უფროსს
ბატონ ნოე, 
ჯანმრთელობის დაცვის დეპარტამენტმა განიხილა თქვენი მიმდინარე წლის 14 მაისის N01-4733 წერილი შპს „რეგიონული ჯანდაცვის ცენტრისთვის“ სუბსიდიის გამოყოფის თაობაზე. 

როგორც მოგეხსენებათ, შპს „რეგიონული ჯანდაცვის ცენტრის“ 100%-იანი სახელმწიფო წილის მმართველია საქართველოს ოკუპირებული ტერიტორიბიდან დევნილთა, შრომის, ჯანმრთელობისა და სოციალური დაცვის სამინისტრო. ცენტრი, 2019 წლის განმავლობაში, საქართველოს მასშტაბით, სამედიცინო მომსახურებას უწევდა 9 რეგიონს და 17 დასახლებულ პუნქტს (მოსახლეობა - 450.000).
 
როგორც ბიზნეს-გეგმაშია მოცემული, ცენტრის მართვაში ამჟამად იმყოფება 17 სამედიცინო დაწესებულება, აქედან ცხრა მაღალმთიანი და სამი სპეციალური დანიშნულების (ბორითი, გუდაური, ზუგდიდი) ობიექტია, რომლებიც წარმოადგენენ ერთადერთ სამედიცინო მომსახურებისმიმწოდებელ დაწესებულებებს მუნიციპალიტეტებში და მათივე სტატუსის გათვალისწინებით (რეგიონის მოსახლეობა, სპეციალური სერვისების მიწოდება), მნიშვნელოვანი მოგების შესაძლებლობას ნაკლებად იძლევა. 

[bookmark: _GoBack]2019 წელს დაგეგმილია ცენტრის შემოსავლების (საოპერაციო და არასაოპერაციო შემოსავლები) 13%-იანი ზრდა წელთან შედარებით და შეადგენს 10,338.904 ლარს და საოპერაციო ხარჯების 10%-იანი ზრდა (9,940,572 ლარი) 2018 წლის ფაქტობრივ ხარჯებთან შედარებით, რაც განპირობებულია ცენტრის შემადგენლობაში ორი ახალი კლინიკის (დუისი და დმანისი) ფუნქციონირების დაწყებით. დაგეგმილია ცვეთა/ამორტიზაციის მოცულობის შემცირება დაახლოებით 159 962 ლარით და შეადგენს 1838,561 ლარს. 2019 წლის ბიუჯეტის მიხედვით, წმინდა მოგება/ზარალი უარყოფითია -1,446,229 ლარია.  

ცენტრის შემოწმების შედეგად დაკისრებულმა ფინანსური საჯარიმო სანქციებმა განაპირობა თავისუფალი ფულადი სახსრების შემცირება და დეფიციტი, რის შედეგადაც პრობლემური გახდა თანამშრომელთათვის შრომის ანაზღაურების დროული ჩარიცხვა, კომუნალური გადასახადების გადახდა, სამედიცინო დაწესებულებების ფუნქციონირებისათვის საჭირო მასალებისა და მომსახურბის შესყიდვა.

ყოველივე ზემოაღნიშნულიდან და შპს „რეგიონული ჯანდაცვის ცენტრის“ კლინიკების სტრატეგიული მნიშვნელობიდან გამომდინარე, ჯანმრთელობის დაცვის დეპარტამენტს წინააღმდეგობრივი პოზიცია არ გააჩნია შპს „რეგიონული ჯანდაცვის ცენტრისათვის“ სუბსიდიის გამოყოფასთან დაკავშირებით. 

პატივისცემით,

